Nafarroako Parlamentuko Mahaiak, 2013ko irailaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Marisa De Simón Caballero andreak aurkeztutako galdera, Burlatako oinarrizko laguntza-taldeko laguntza-unitateetako bat kentzeko erabakia justifikatzen duten irizpideei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osasun Batzordean izapidetzea.

Iruñean, 2013ko irailaren 2an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari Marisa de Simón Caballerok, Legebiltzarreko Erregelamenduan ezarritakoaren babesean, ondoko galdera egin du, Nafarroako Gobernuak Osoko Bilkuran ahoz erantzun dezan:

Oinarrizko Osasun Laguntzako Zuzendaritzak orain dela gutxi jakinarazi dio Burlatako Oinarrizko Osasun Laguntzako Lantaldeari abuztuaren 31tik aitzina bere laguntza unitateetako bat kentzea erabaki duela. Harritzekoa da neurri hori hartu izana; izan ere, Burlatako populazioa etengabe ari da hazten, eta handiagoa da une honetan unitate hori orain dela bost urte sortu zenekoa baino.

Zer irizpidek justifikatzen dute erabaki hori? Osasun Departamentuak nola bermatuko du egungo kalitate bereko osasun zerbitzua emanen zaiola Burlatako oinarrizko osasun laguntzako zentroaren eremuko populazioari?

Foru parlamentaria: Marisa de Simón Caballero

